
AKTA PERIHAL DAGANGAN 2011 
 

PERATURAN-PERATURAN PERIHAL DAGANGAN (LARANGAN PENGGUNAAN 
PERNYATAAN, UNGKAPAN ATAU PETUNJUK) (KELUARAN KELAPA SAWIT DAN 

BARANG-BARANG MINYAK SAWIT) 2022 
 
 
PADA menjalankan kuasa yang diberikan oleh seksyen 69  

Akta Perihal Dagangan 2011 [Akta 730], Menteri membuat peraturan-peraturan                              

yang berikut:  

 

Nama dan permulaan kuat kuasa 

1. (1)  Peraturan-peraturan ini bolehlah dinamakan Peraturan-Peraturan 

Perihal Dagangan (Larangan Penggunaan Pernyataan, Ungkapan atau Petunjuk) 

(Keluaran Kelapa Sawit dan Barang-Barang Minyak Sawit) 2022. 

 

(2)  Peraturan-Peraturan ini mula berkuat kuasa pada 15 Mac 2022. 

 

Larangan  

2.  (1)  Tiada seseorang pun boleh, dalam perjalanan perdagangan atau 

perniagaannya, atau dalam apa-apa pengiklanan, menggunakan apa-apa pernyataan, 

ungkapan atau petunjuk—  

 

(a) yang mungkin mendiskriminasikan atau memboikot apa-apa 

keluaran kelapa sawit atau barang-barang minyak sawit; atau  

 

(b) yang tidak menggalakkan, melarang, menghalang atau 

mempengaruhi mana-mana orang daripada menggunakan atau 

mengambil apa-apa keluaran kelapa sawit atau barang-barang 

minyak sawit.   

 

 

 

 

 


